
Cymhwyso Rhif Lefel Mynediad 2

Arweiniad

RhM2.1.1

Cadarnhau

Rhaid i chi ddangos eich bod yn deall y broblem neu’r dasg a roddwyd i chi, ee drwy ei hailadrodd yn eich geiriau eich hun a/neu drwy ofyn am fwy o fanylion.

RhM2.1.2

Cadarnhau

Rhaid i chi ddangos eich bod yn deall sut y byddwch yn mynd i’r afael â’r dasg, ee drwy ailadrodd y cyfarwyddiadau yn eich geiriau eich hun a/neu drwy ofyn am fwy o fanylion.

RhM2.1.3

Darllen, deall a chael hyd i wybodaeth
Rhaid i chi wybod sut mae cael gwybodaeth o ffynonellau megis:

· diagramau syml (ee deall lleoliad arfaethedig adeilad dros dro)

· tablau syml (ee matrics 2 gell x 3 cell)

· siartiau syml megis siart cylch (ee canfod nifer y bobl sy’n archebu pob eitem ar fwydlen)

· graffiau bloc syml (ee canfod pa werthwr sydd â’r ffigurau gwerthiant uchaf).
Mesur ac arsylwi

Rhaid i chi wybod sut mae defnyddio offer mesur syml, ee pren mesur neu jwg fesur, a sut mae arsylwi’n gywir, ee cyfrif faint o bobl sydd mewn ciw.

Cofnodi
Rhaid i chi gofnodi mesuriadau ac arsylwadau’n gywir ac mewn modd sy’n addas i bwrpas eich tasg (ee drwy lenwi ffurflen syml).

RhM2.2.1
Lefelau cywirdeb

Rhaid i chi wybod sut mae gweithio i lefelau cywirdeb a roddwyd i chi gan eich athro, eich tiwtor neu’ch hyfforddwr, ee gweithio i’r bunt agosaf (£).

Gwirio cyfrifiadau

Rhaid i chi sicrhau mai gwirio cywirdeb yw’r cam olaf bob amser wrth i chi wneud eich cyfrifiadau. Rhaid i chi ddefnyddio cyfrifiannell a’r dulliau a roddwyd i chi.

Gwirio bod y canlyniadau’n gwneud synnwyr

Efallai bod eich canlyniadau wedi eu seilio ar gyfrifiadau cywir, ond efallai na fyddant yn addas i’w pwrpas neu’n ‘gwneud synnwyr’ mewn perthynas â’r broblem neu’r dasg rydych wedi mynd i’r afael â hi. Rhaid i chi wirio hynny.
RhM2.3.1 

Cyflwyno

Rhaid i chi wybod sut mae cyflwyno eich canfyddiadau a’ch canlyniadau’n effeithiol, gan ddefnyddio dulliau a awgrymwyd gan eich athro, eich tiwtor neu’ch hyfforddwr neu ddulliau y cytunwyd arnynt ag ef/hi.

RhM2.3.2

Disgrifio

Rhaid i chi wybod sut mae disgrifio’r modd y mae eich canlyniadau’n cysylltu â’r broblem neu’r dasg a roddwyd i chi.

